
OKHS' I TSIN IK SIN NI
ST. MATTHEW
OT SIN AI PI.

1 SIN AK'SIN Jesus Christ David okkuai' Abraham okkuai' un'ix o sinaks' oaiéxésts.
2 Abraham ikuyiu' Isaac; ki Isaac ikuyiu' Jacob; ki Jacob ikuyiau' Judas ki omu'
pappiipix; 3 Ki Judas ikuyiu' Phares ki Zara, Thamar ipau'kaiimmiuax; ki Phares
ikuyiu' Esrom; ki Esrom ikuyiu' Aram; 4 Ki Aram ikuyiu' Aminadab; ki Aminadab
ikuyiu' Naasson; ki Naasson ikuyiu' Salmon; 35 Ki Salmon ikuyiu' Booz, Rachab
ipau'’kaiimmiuaie; ki Booz ikuyiu' Obed, Ruth ipau'kaiimmiuaie; ki Obed ikuyiu'
Jesse; 6 Ki Jesse ikuyiu' David omlx'nin'a; ki David omix'ina ikuyiu' Solomon, annok'
ake'uok itom'itomiudk Urias man'itotsipokaiimmiuaie; 7 Ki Solomon ikuyiu'. Roboam;
ki Roboam ikuyiu' Abia; ki Abia ikuyiu' Asa; 8 Ki Asa ikuyiu' Josaphat; ki Josaphat
ikuyiu' Joram; ki Joram ikuyiu' Ozias; 9 Ki Ozias ikuyiu' Joatham; ki Joatham ikuyiu'
Achaz; ki Achaz ikuyiu' Ezekias; 10 Ki Ezekias ikuyiu' Manasses; ki Manasses ikuyiu'
Amon; ki Amon ikuyiu' Josias; 11 Ki Josias ikuyiu' Jechonias ki o mu' pap piipix,
annik' ito'todpikau Babylon; 12 Ki ot'sitotos au Babylon, Jechonias ikuyiu' Salathiel; ki
Salathiel ikuyiu' Zorobabel; 13 Ki Zorobabel ikuyiu' Abiud; ki Abiud ikuyiu' Eliakim;
ki Eliakim ikuyiu' Azor; 14 Ki Azor ikuyiu' Sadoc; ki Sadoc ikuyiu' Achim; ki Achim
ikuyiu' Eliud; 15 Ki Eliud ikuyi u' Eleazar; ki Eleazar ikuyiu' Matthan; ki Matthan
ikuyiu' Jacob; 16 Ki Jacob ikuyiu' Joseph, Mary om'i, annok ipau'kaiimmiudk Jesus,
anistau Christ. 17 David otsis'tsits'unoauai Abraham itsipuk' sipokosinimotseiiau
ke'pitappiiau nissekoputtsi; ki ot'sitotosau Babylon omats'istsits'unoauai David
mats'itsipuksiipokosimmotseiiau, matsisse'koputtsi; Christ omats'istsits'unoauai
ot'sitotosau Babylon mats'itsipuksiipkosimmotseiiau matsisse'koputtsi. 18 Jesus Christ,
otsipokai'isinni Un'niniitsiu: Annik' Mary, Jesus oksis'tsi, Joseph otak'okemattdsaie
itop itappi'inai, otse'kosatsok Atsim'istaaw. 19 Joseph om'i mokOm'motsitappiu, ki
matsitsitau'ats mok'aiitsinnikdttdsaie; osime'tsitan moksisim'ianistlipskodsaie. 20 Ki
otai'ksimstatosaie, Satsit, Ap'istotokiudoto'tokatatsis otsipopdk'toakaie ki otan'ikaie,
Joseph, David okku'i, pinstinnos Mary kok'okemattosi, otse'kosatsok Atsim'iStaaw.
21 Ki ai'aksipokaiimmiuaie okku'yi, ki kitak'anistsinnikdttau Jesus:  tikka,
otsitappim'ix otsauum'itsitappi'isuauésts aiakitaikdmotse'piuax. 22 Ttun'nitsiuaie
mok'itsenlipanistdsi Ap'Istotokiud otse'poawsists, otsipropheti itotse'poawsinésts,
ki an'imai, 23 Satsik, mokdk'iake ai'akopitappiiu, ki ai'aksipokaiimmiuaie okku'yi, ki
ak'anistsinnikottsiauaie Emmanuel, ito'kisasattop Ap'Istotokiud ipokai'tappiimmau.
24 Joseph otsipuawk'si otso'’kani, Un'niitsitappiiu Ap'istotokiud oto'tokatatsis
otan'iipiaie, ki ito'tuyiuaie otokem'an: 25 Ki ototom'okkuyi otsauomai'pokailsaie
matpoksokamiu'atsaie: kinitsin'nikottsiuaie JESUS.

2

1JESUS otai'pokaiisi Bethlehem, audsin'im Judea, annistsisk ksistsiku'istsk, Herod
otsitsinaiipi, Satsik, mokok'ietappix umut'autstsipi apinok'kuyi itsipuk'sipuiau
Jerusalem, 2 An'iau, Unan'Ok manipok'audk Jews otsin'aimoaiauaie? Tukka,
annim' apindk'kuyi stai'tappiosi nitsino'inan okokatosim, ki nimut'otopinan
nok'itauatsimmimma@sinan. 3 Herod omix'ina otokh'tsisaie, otap'itsi-tanaie,
ki Jerusalem Iistokonai'tappix ikOno-nokap'aitsitamiuax. 4 Tkénaumoi'pilisax
omik'atoiapiekuax ki ai'sinakix, slUppoottsesattsiuax Christ mok'itsipokaiipiaie.
5 Ki an'istsiauaie, Bethlehem, Judea istaudsin'im, Un'nimaie; un'anistappi prophet
osin'aksin; 6 Ki ksésto'a Bethlehem, Judaa Istaudsin'im, kimats'iniikstsipuaua, Judah
Istsin'ax; Nin'audk, ksesto'a ak'itsistauasiu ki osto'i ai'akaukokitsimau nitsitappim'ix
Israel. 7 Herod, simi'nikotissax mokok'ietappix, sokap'sippo0tsesattsiuax
otsokap'indkuyisaie kokatosi. 8 Ki itliput'okdttsiuax Bethlehem; kian'iu, kikko'
sokap'apsummok pokau'dk; ki ikonoainoeniki, itim'utskitsinikokik nok'itsitotosi
nok'it a tsim mim mosi. 9 Otokh'tsisau omixina otan'iipiaie, itsis'tapuiau; ki satisk,
anni'isk kok'atosiisk otsitsinoauaiisk umut'autstsipi apindk'uyi otsitom'akoaiauaie,
ki otai'totosi iniik'sipokai ot'sitaupipiaie itots'iketsipuyiuaie. 10 Otsinno'6ssauaie
kok'atosi, eks'kamiik otse'tametliiksuaii. 11 Ki otaitsipis'sau nap'ioyis, Mary oksis'tsi
ipinnu'yiauaie pokai'isk, ki Innissi'iau, ki itatsim'mimmiau: ki otaipasuk'inissauésts
otakomutskotuksuauésts, Issak'okotsiauaie gold ki frankincense ki myrrh.
12 Ap'istotokiud papaukokianistcsax mokstaiskito'tosau, noke'tsi moksokui

itlip'akaiiau. 13 Ki otau'mattosau, satsik, Ap'istotokiud sto'tokatatscs papauta'atsiuaie
Joseph, an'isitouaie, Nipuat', ki mattos'au pokau' ki oksis'tsi ki iklim'itappoat Egypt,
ki stau'pit ki kitak'otumanisto; tuk'ka, Herod ai'akapsimmiuaie inuk'sipokau
moks'enitdsaie. 14 Otai'puawksi, sepiai'akotuyiuax intk'sipokau ki oksis'tsi ki
Egypt itip'itappoiau: 15 Ki itau'piuaie otai'insaie Herod, mdksentp'anistosi
Ap'istotokiud otse'poawsin, otsiprophet 1 totsi'uaie, Egypt, Un'nimaie nitsit'
dtimmau noko'a. 16 Herod, otai'nodsax mokok'ietappix otap'apistotoyisax,
eks'kaiistsetikkiu, ki itip'otokoéttsiuax (otsen'nakemix) Bethlehem ki sa'akapotsim,
ai'stokistuyimix sok'umappix ikOn'ainittsiauax; kuttaistoki'stuyimix sok'umappix
mat'okonainittsiauax, umut'otsksinippi otsokap'sippo0tsesattiisax mokok'ietappix.
17 Itim'entpanistomaie Jeremy prophet otse'poawsin otan'ipi, 18 Epo'awsinni
itsik'kitokhtsip Rama, asain'sinni ki aiim'motseisinni ki omiukoyesinni, Rachel
o'kosix itau'astiniu ki matokuikiawpiketikkiu'ats, tlikka, itsen'iau. 19 Herod otse'Insi,
sat'sik, Ap'istotokiud oto'tokatatsis Joseph otsipapau'takaie, Egypt otsitai'tappiisaie.
20 An'istsiuvaie, Nipuat'’ki mattos'au inlk'sipokau ki oksis'tsi, ki itlip'itappoat Israel
istau'dsinim; tik'kd ini'au anniks'isk ap'issummiiskaie otsipai'tappiisinni. 21 Ki
itsipuau ki aiako'tuyiuax pokau'a ki o ksis'tsi, ki Israel Istaudsin'im ito'to. 22 Ki
otokh'tsissi Archelaus otau'atsuaiitsitapai'naiisi un'ni otsin'naiisinni, Iisstin'imaie
mok'ittapposaie; ki Ap'Istotokiud otsipapauanistosaie, Galilee itanis'tupitappo:
23 Ki akapioyis, Nazareth anistau, ito'to kiitoko'yiu; moékentpanistosaie prophetix
otan'iipiax, akanistai'nik6ttau Nazaren'aikuun.

3

1 ANNISTS'ISK ksistsiku'istsk John Baptist ito'to Judaea istoksis'tapiksdkkui, itis'-
ksinimatstokiu, 2 Ki an'iu sauai'tsitak, spots'im istsin'naiisinni aststsiu’. 3 Am'auk
annok' matap'piudk Isaiah prophet an'iu Nitsitappiua ksistapitauosinim sokse'puyiu,
Stppoatsistotokh'sattoat Nin'a oksokui, oksoku'ists mokOom'otstsisests. 4 Ki
John, Camel oku'yists, itsis'totosiu, ki IstsikOp'okui itsep'siu; ki otso'dssinésts
tsikatsix ki namap'iniu. 5 Jerusalem istokdnai'tappix otokonitota'akax, ki Judeea
istokOnai'tappix, ki Jordan istaudssin'im Iistokonai'tappix mat'okdnitautaakax.
6 Ki nie'tiktai Jordan (an'istop), otsit'listapinopiax, ki otsauum'itsitappiisuésts
aiinip'anistomiauésts. 7 Ki otsinno'dssax otas'taailssax akai'tappiiax Pharisees ki
Saducees, otsittiip'auaudkossax otsitlista'pintikipi, an'istsiuax, Pitseksinau'kosix,
tikka' Kkitan'ikoau kokanistipistipiksatossuai annik' istse'tliksinik astai'tsiik?
8 Ai'susksattok matsiin'ists mok'itanistosi kitsauai'tsitani: 9 Pini'tsitsiikasik
Kitsitsi' tanauésts kok'kitinissuai Kin'un Abrahami; kitan'istopuau Ap'istotokiua,
am'oxim okotokix ikotsistauatomoaiau Abraham pokax. 10 Kiannok' kots'eksists
kaxa'kin itsipo'toau: konai'lstsIs sailnasissi ak'aikakiaiau ki ak'aututsaiau.
11 Okke' kimut'sitistapinopuau kokkitsisauai'tsitasuai: apatots'ik  annok'
ai'aksakootoOk aiis'skunitapsiu, nimatsikOkokotopa'tomoauats matsikists': Ostoi'
kimutak'istapinokoau Atsim'istaaw ki Is'tsi: 12 Ose'kotlikkiatsis ai'inimaie,
kiaupux'ixtoxixi otsit'aisuisuitsipik'iakipi aiaksokapse'maie, osos'tsipikiapioyis
aiakitsiptsipotomésts otapaién'Insimmanists; ki Istotox'ksiists istsi'i matakatsiu'ats
ai'aketsinsimésts. 13 Jesus Galilee itim'aumatto, Jordani nie'tiktai ito'to, John
mokitsistapiniisaie. 14 Ki John paiau'tsimiuaie, ki otan'ikaie, ksésto'a is ta' pin
o kit, Kkitaketak'sipuksipat to kokokotsis'tapinnfksi, ki kumauksipuksipaakiks?
15 Jesus an'istsiuaie pokitse'tsit annok': noks'istutsisinan mokom'motsitappiisinni.
Itumipaio'kits etomoyiuaie. 16 Ki Jesus aiis'tapinndssi, itopitsissoa'tomaie
okke" ki, sat'sik, spots'im kau'opiu, ki nan'nuyiuaie Ap'istotokiua otatsim'istaaw
itutui'slipiniimaie sistsi'i itsinautini'inai, ki itokhitopi'inai: 17 Ki, satsik, epo'awsinni
spots'im itunni'u amok'auk nituk'omimokoa, nitsekokh'simau.

1

1 ATSIM'ISTAAW ksis'tapiksdkkui itimitlppip'iuaie Jesus, sauum'itsitappiua
mok saksksinnodsaie. 2 Ki nisip'puyi koku'ists, ki nisip'puyi ksistsikuists
otsit'saioyipists, itsakoomnotsiu. 3 Ki Issaks'ksinimaitappii itoto'yinaie an'iinai,
ITkim'imeniki  Ap'istotokiua  okku'j, am'oxim  ok'otokixim  sitsip'satsisau
mokitapaiénasau. 4 Ki itlnis'tsiuaie, Sinaip Matap'pi matokot'otsipaitappi'iuats
napaién, Ap'istotokiua  maoii = umutokonai'poawsists aiakotsepaitappiiu.
5 Sauum'itsitappiud otsitsitapippiok Atsim'akapioyis, ki itokhit'sipotoyeik Nato'iapioyis,
6 Ki an'istsiuaie, Ikim'imeniki Ap'istotokiua okku'i, inis'suiautinit: sin'aip,
akanistsiuax oto'tokatatsix ksésto'a: ki otsu'auésts kitakitotsiketsi'enokiau, kokot'sists

kokstai'tikokhsau ok'otoki. 7 Jesus itlinis'tsiuaie, mat'sinaip, kimataksaksksinoau'ats
Nin'a, Kkitap'istotoka. 8 Sauum'itsitappiud spaiistikki otsittimmi'piokaie
itaiistummut'tsiikaie kdnauau'dsinists ki istsap'inatsiikiests; 9 Ki anistsiuaie, am'ostsim
kdnauau'dsinists kitak'okoto, apis'tuksisanopieniki, atsim'mimmokeniki. 10 Jesus
itiman'istsiuaie, Mis'taput, Satan: sin'aip, Nina Ap'istotokiua kitak'atsimmimmau,
ki kitak'aitanistaitoau. 11 Ki Sauum'itsitappiua otai'skikaie ki, sat'sik, oto'tokatatsix
ito'toyikiax ki otspum 'okax. 12 Jesus otokh'tsimsi John éen'ésaie itsitap'po Galilee:
13 Ki otlinistiipa'atosaie Nazareth, Capernaum ito'to ki itoko'yiu, Issoots'i omiik'sikimi
ai'aketsksokkui Zebulon ki Nephtalim: 14 Isaiah otse'poawsin moksentipanistosi
otanipi, 15 Zebulon istau'ossinni ki Nephthalim Istau'6ssinni o miik'sikimi ista'potsim,
Jordan apimmotsim, Galilee istok'auaax; 16 Anniks'isk matap'pixk, ski'natsi itau'pixk
omuk'anatsi nan'immiau: ki anniks'Isk matap'pixk audssin'ni einsin'ni itstsi'ipi ki
einiu'tixissinni itstsi'ipi, itau'pixk, ksistsikui'natsiu otslis'kdpsiu. 17 Annik' Jesus
aumutupsokse'puyiu, ki an'iu, Sauai'tsitak; Spots' Imistokok'itsimani d&ststsiu'.
18 Ki Jesus, auau'dkassi, Galilee istomik'sikimi, itsinnu'yiuax aiis'kiinnimotseiyix,
Simon, an'istau Peter; ki oskin' anistau Andrew, Isksimmatik'kiomikatsis
omuk'sikimi itai'suiapiximiauaie, tik'ka itomik'aitappiisau. 19 Ki itinis'tsiuax,
nokslippa'akik, ki kitakitaumik'ottaiau matap'pix. 20 Ki atomik'atsuai itskim'miau
ki itopokiuo'iauaie. 21 O mit'tikkiosi matsitsinnuyeiuax mat'toskiinimmotseiix,
James, Zebedee o ku'yi, ki John oskin', ipit'sipinnuyiuax ak'iosatsis, Zebedee,
iin'oauaie, aip'simiax otomik'atsuauax: ki itsin'nikéttsiuax. 22 Ki ipit'skittsiiauaie
un'oauaie ki ak'iosatsis, ki itopokiuo'iauaie. 23 Ki Jesus Galilee istokdnau'éssinni
itap'auaudkau, otatoiapioko'auésts itai'pistsksinimatstokiu ki aisokse'puyiu spots'
im istsetam'itsiniksinni; ki matap'pix opuls'tsimmesuai ki otok'tokossinuauésts
ikon an'kuttutuyiuax. 24 Ki otap'istutiiksinni ikdnauanetinistopaie Syria
Istau'ossinni; ki ikOnai'oktokosix, ki amianistsipis'tsimisix, ki anniks'isk matap' pixk
sauumitsitappiud itsips'tokoyiau, ki mat'tsapsix, ki an'auxenix, ikdnitautsippotoaiax;
ki ikonau'kuttutuyiuax 25 Ki Galilee istokoOnai'tappix ikonawk'pokiuoiauaie, ki
Decapolis, ki Jeiusalem, ki Judaa, ki Jordan apUimmotsim istokonai'tappix
matsekdnawkpokiuo'iauaie.

1 Ki otsinno'ossax akai'tappix ni tum'mo ita'misso: ki otau'pissi otsitappim'ix
ototaakax: 2 Ki itsipa'kuiakiu ki itisksinim'atsiuax, ki itiniu, 3 Anniks'isk matap'pixk
oskéttsipoppuauéxk ikikin'etukkiisk, etam'etiikkiau: spots'im istsin'naiisinni osto'auai
otsinan'oaiau. 4 Au'yesix etam'etlikkiau: aiaksikiawpiksistotoaiau. S5 Ikkinap'itappiix
etam'etlikkiau: ksok'kum otaksinan'oaiau. 6 Ino'tdttomix mokdm 'motsipaitappiisinni
ki inak'attomix mokom'motsipaitappiisinni etam'étukkiau: ai'akokuyian.
7Kimapi'itappix etam'etlikkiau: otak'sikimokiau 8 Ksikus'skéttsipOppix etam'etiikkiau:
ai'aksinnuyiauaie Ap'istotokiud. 9 Inuis'tsetappix etam'etlikkiau: akanistainikéttaiau
Ap'istotokiuda  o'kosix. 10 Anniks'isk  matap'pixk  itsikim'atsistotoaiau
otOkommo'tsitappiudsoauésts etam'etukkiau; otsinan'oaiau spots' im istsin'naiisinni.
11 Oksis'totokoeniki ki maka'pi sitsip'siikoeniki, ki aisimmim'motsenikiau,
tikka kitik'omimmokoau Kkitse'tametiiksuai. 12 So poke'tametiikkik, spopai'piik;
kitakitakai'sakinnosuko spots'im: apatots'ik neto'yik unninetoksistotoyiuax
Ap'istotokiua otsiprophetix. 13 Késto'akauk ks6k'kum Istsistsixipoku: atstosai'e
umut'aiawxipi itsix'ipokuyi, tsanistapiu ksok'kum umutaiaksitsixipokuistutsip?
Matutokoapi'uats, ki aksis'tapixip, ki akitsitautiitsamiai'osi. 14 Keésto'akauk
ks6k'kum Istin'natsii. Akap'ioyis aitokittokhi netum'moyi matokotsiksisattop'ats.
15 Matap'pix matotstsim'axauaie anak'imatsis mokitsitaistakhtotosauaie assuyin'i,
itai'sippatomiau itai'sipanakimatsopi, ki matap'pix itsips'taupix napioyls
itokénnauan'akimaiau. 16 Neto'yik kitan'akimatsis Istot'linnasayit matap'pix
mok'itsinniisau kitawx'istutsipists mok'itstsakuttosauaie kin'a spots'im. 17 Pinstak
nimut'otopi ndkitinnistupipotsisau okok'itsimani, ki prophet ix otun' issuai:
nimatitoto'pa  nokitinnistlpipotsisau, nimut'oto  mokitslipanis'tsistutsisau.
18 Kitau'miinistopuau spots'im ki ksdk'kum otsauomai'tsinikasi, ki okok'itsimani
otsitsauomstpanistsiopi tiks'kai siklk'sinaksin okok'itsimani itstsi'ipi
mat'akitsinikauatsaie. 19 Annok tukskai am'ostsim  inlxe'poawsists
kuttai'aksistutsimokaie, ki ai'aksksinimatsokax matap'pix mok'stailstutsisaxaie,
ak'anistainikottau intiks'tsim spots' im; annok' ai'aksistutsimests ki ai'aksksinimatsokax
matap'pix moks'istutsimésts, ak'anistainikéttau omiik'sim spots'im. 20 Kit
an'istopuau kitokomotsipaitappiisinni saiis'tipukuiokhsissi Scribes ki Pharisees

ot'okdmotsipaitappiisuésts kimatakitsipipuauats spots'im istsin'naiisinni.
21 Kikai'okhtsipuau tikkaiiap'ix otan'ikoaiau, Pinuye'nikik: ki anndk'ai'akoyenikiudk
ai'akesetsimaie okoOk'itsimani: 22 Ki kitan'istopuau anndk' ksistapistsim'iuok
ox'okod ai'akesetsimaie okok'itsimani; ki anndk' ak'anistsiudk ox'okoa Raca,
aiakesetsimaie okok'itsimani: ki anndk' ak'anistsiudk, kitlt'tsapsi, ai'akesetsimaie
Gihenni ots'tsiimiaie. 23 Puksipip'potominiki  kitak'iksistomutskotlksinni
natoi'apioyis, ki isksinim'iniki kixokoa Kitsis'tsimmok, 24 Un'nim altar istsskit'
kitakiksistomiitskotliiksinni, ki matskot’; matom'ots matsin'nlistseik ksésto'a ki
kixokoa, ki tum'utsipuksiput ki sakumuts'kotoat Kkitsiksist'omutskotiksinni.
25 Kipinnis'tseimis kikakhtum'o, kitsakiokhpokau'pimdssi: kokstaiistapipiok
au'kokitsimaii, ki au'kokitsimaii Ok'staukotsei eénake'nai, ki Kkitakitsips'tapixik
itai'intkiopi, 26 Kitau' munisto kitsauomai'ponitatossi  kitak'sakookotossi,
kimataksuxpa. 27 Kikai'okhtsipuau otanipuauésts tikkaiiap'ix, Kimatakaudkotapuaua:
28 Ki nestoa kitan'istopuau, annok' {s'simmiu6k ake'udk mok'sta tossaie,
tkaukhtauaudkautattseuaie u'skéttsipdppi. 29 Kinet'oopspi itsuyisseeniki, sauau'tos ki
mis'tupapiksistsis: 0kh'siu tiks'kiima mok'saiinakuaiissi kodpspi, 6kstaiis'tupapiksis
kostim Gehenna. 30 Kinet'otsis itsuyisse'eniki kawksinnit', ki mis'tipapixit:
Okh'siu tuks'kaii kotsis'i mok'saiinakuaiissi, Okstaiis'tipapiksis kostim Gehenna.
31 Uk'auanistop anndk' aiaksiksiuatsiudk otokem'ani tinnianist'okotsis iksiuo'isinaksin:
32 Ki kitan'istopuau anndk' aiaksiksiuatsiuék otokem'ani, otsauomauau'dkotasi,
nokets'inai otaudkotdts'okaie; ki annok' aiakokkem'iudk otai'ksiuatai'isk itau'dkatau.
33 Stsik'i, kikai'okhtsipuau otan'ipuauésts tik'kaiiap'ix, kimataksiksistapatautini'pa, ki,
kitakitauanistau Ap'istotokiua kitataulin'issinni: 34 Ki kitan'Istopuau, Piniit'aulinik;
spots'im pinitipttaulinik; tiuk'ka Ap'istotokiua otspiso'potsisaie: 35 Ksok'kum
pini'tiputauunik; itsissuikau'piu: Jerusalem pini'tiputauinik; tikka Omux'ina

ot'akapioyimaie. 36 Kimat'akitipttauunipa kotokon', kimatkotsiksixistutsipats
nitu'kuyekai ki kimatokotsixistutsipats. 37 Ki anik' A, A; Sa, Sa; mato'ketauanieniki,
mat'0khsiu. 38 Kikai'okhtsipuau, Uk'auanistop sauau'toainiki modps'pi,

kitak'okotanistotoko: ki sauau'tsiminiki mokhpe'kinni, kitak'okdtanistotoko. 39 Ki
kitan'Istopuau pinstsimmim'motsemis sauum'itsitappiua: ki anndk' kitakauaiak'iokok
kitsets'stoksis matoko'tsis ki mat'stoksis'. 40 Ki matap'pi makitotsissip'puyissaie
au'kokitsimaii, ki stakhts'isokdsim mok'otsisaie, mat un'nistotsis kisau'tiitsisokdsim.
41 Ki annok' Kkitsitappa'atsokok tuks'ka Uskskak'sinni, pokom'is na'toki
iskskaksinni. 42 Annok' kitau'komonikok, ko'tsis, ki anndk' kitai'akiikkumattikok,
pino'tukaatsis. 43 Kikai'okhtsipuau Uk'auanistop kitak'lkomimmau kitopokau
'‘pimokd ki kitak'aukimaukikakhtum'o. 44 Ki kitan'istopuau tkomim'misau
kikakhtum'ix, Atsim'mimmisau anniks'isk matap'pixk kitai'pakosinikokoauaxk
Okhs'Istutosau anniks'Isk matap'pixk kitau'kimokoauaxk, ki aua'tsimoiikatomosau
anniks'isk  matap'pixk  kitse'ksistotokoauaxk, ki  kitai'kimatsistotokoauaxk;
45 Kokaukosimmi'issuai Kin'oau spots'im: tik'ka ikklinats'ivaie natos'i sauum'itsitappix
ki Okh'sitappix, ki soio'timstuyiuax mokom'otsitappix ki sau'okdmotsitappix.
46 Ukomim'mainoainikiau anniks'isk matap'pixk kitik'omimmokoauixk,
tsaak'anistappiuats kisa'’kinosuai? Kuttomunistauikomimmotsein'axau publicanix?
47 Ki namiksematsim'ainoainikiau kixokoax, tsanistapiu'ats kumutaumotsapiau
stsik'ix? ~ Kattomunistaiksematsimmotseiu'axau publicanix? 48 Ki siip-puiap'sik
manist'sippuiapspi kin'oau spots'im.

6
1 ISKSKATS'TK kokstau'kémmotsitappiisuai matap'pix kokainu'yissi; ikiimits'tsiki
kin'oau spots'im kimataksakinosikoauats. 2 Mak'aumttskotikkieniki pinik'it

manistsik'ipi  aiksistapokOmotsitappikasix  itai'puyissax  natoi'apioyists ki
moksoku'ists, matappix moksinnu'yissax. Kitau'ministopuau sakino'sattaiau. 3 Ki
aumtts'kotlkkieniki pinsksinis' i'aksissautsis kinet'otsisi otai'istutsipi; 4 Moksisimis'si
kitaumuts'kotliksinni; ki Kin'a, aisimmils'stippiudk, Kkitaksinnoam'sakinosiik.
5 Ki atsimoi'ikainoeniki pinet'omanistsik aiksistap'okomotsitappikasix:
otuk'ometsimanoaiau mokauatsimoiikasau otsitai'puyisau  natoi'apioyists ki
moksoku'ists itsi'’kokeists, matap'pix moksinnu'yissau. Kitau'munistopuau,
sakino'sattaiau. 6 Ki Ksésto'a, a'tsimoiikainiki, Istsipi koko'ai, okim'iniki, a'tsimoiikamis
kin'a ai'simmiapsiua; ki kin'a, aisimmils'stippiudk, Kkitaksinnoam'sakinosiik.
7 Ki atsimoi'ikainoeniki piniksistape'puawtsis, manistaiksistapepoattopiauaie
saje'tikkix: tik'ka us'taiau ak'aiokhtokiau otakai'puyissau. 8 Pinet'omanistsik,

tukka Kin'oau Isksinim'ests kitsipu'Inakitsipists kitsauomauan'istopi.
9 Un'anistuttsimoiikak: Nin'an spots' im Kkitsitau'pipi, Unanistatsim'metsis
kitsin'ikdsim: 10 Unanisto'tos Kitotimap'sinni: spots'im Kitsitsi'tan kanis'tutsipi,
annom' kstk'’kum nokut'anistutsit: 11 Annok' ksistsiku'ik nokkok'inan
aau'dssin: 12 Ki Unniksksinit'au nitsauum'itsitappiisinanésts, manistlis'ksinoawpi
anniks'Isk matap'pixk nitsauum'itsistotokinanixk: 13 Ki pinistskim'ikinan,
ki nokitsikomotse'pidkinan Sauum'itsitappiud;  kitlsk'sainaniau nin'naiisinni,
ki otiinmap'sinni, ki Istsapina'sinni. Amen. 14 Unniksksinno'ainoeniki
matap'pix otsauum'itsitappiisuauésts, Kin'oau spots' im kitak'oksksinokoau. 15 Ki
sauoksksino'ainoemki matap'pix otsauum'itsitappiisuauésts, Kin'oau Spots'im ki-
matakoksksinokoau'ats. 16 Kiittaioyienoeniki pinomis'siippik manist'omusstippipiau
ksistapokOmotsitappikasix: tukka iksistuts'imiau ostokso'auésts, matap'pix
moks'ksinodsax kiittaau'yiau. Kitau'mlnistopuautk'otsimiau saiakinosattopiau. 17 Ki
ksésto'a, kittaiau'yeniki pu'ikiniit, ki issis'kiosit; 18 Matap'pix kdkstai'isksinokiau
kikutauyi, koksksinnu'yissi Kin'a aisimmitsstippiud: ki Kin'a aisimmius'suppiuad
kitaksinnoam'sakinostik. 19 Pinaumoi'potosik akau'tsapsinni annom' ksok kum,
apun'ix ki apissu'yei otsits'oyipi, ki kdm os'iepitsix otsipis'sax ki otsikdmos'sax:
20 Ki aumoi'potosik akau'tsapsinni spots'im, apiin'ix ki apissu'yei otsitsau'oyipiau, ki
kdmosiepitsix otsitsauaisisippokatiin'akiipiau ki otsitsauai'kdmospiau: 2! Itstsi'piau
kitsinan'ists, un'nimauk ku'skéttsipoppi. 22 Mostim'i ista'natsii mo0ps'piina;
nituks'kiissi koopspi, kostim' ak'otuitsiu anat'sii: =~ 23 Ki koOps'pi minix'issi,
kostim'i ak'otuitsiu ski'natsii. Anat'sii annik' i tsispsts'tsiik kostim'i ski'natsissi
maum'aumuko skinatsinni! 24 Tukskim matap'pi matokotsapotomoyiuatsax
na'tokiimix nin'ax: aksikimokkimiu tukskum ki aks'ikimikomimmiu stsik'i;
akikime'eniu tuks'’kim ki aksikim'istsimmimmiu stsik'i. Kimatokotapotomoauaxau
Ap'istotokiua ki sauum'itsitappiua. 25 Unnikaie Kkitan'istopuau pinap'itsitatoat
kitsipai'tappiisinni kitaks'oattoppi ki kitak'simattoppi: ki pinap'itsitatoat kostum'i
kitai'akstipskawsattoppi. Tse'ka isskits'tau opai'tappiisinni ki aau'dssin, mostim'i ki
istotos'ists? 26 Sim'mokau paiu'tax: mat'omaiinsimmauaxau ki matomaipokiakiuaxau,
ki matomaumoipotukkiii'axau Insim'apioyists; ki Kin'oau spots'im ai'lssoyiuax.
Tiikka' isskits'tau, ksésto'a ki osto'auai? 27 Us'tainoeniki kok'spitappiisuai, tsiksim
a' ak'aatspitappiiu? 28 Kumauk'apaitsitatoppuaisksistsaii Istotos'ists?  Sat'sikau
anat'suiopokists itai'suskiiau; matapotukkiu'astsau, matapis tutikkiu ‘'dsts'au
Istotos'ists. 29 Ki kitan'istopuau Solomon otstsap'istotossi mat skit stom'atsésts
annists'isk suio'pokistsk. 30 Is'totosatstopiésts sailis'kiists manistis'totosatstoppiésts
annists'isk annok' ksistsikuik na'paitappiiisk ki apindk'wis apittip'apixipiau istsi'i:
kikiittomaiakstaiisttiipistotosatskokoauats, kitsenlik'aumaitiikkipuau. 31 Un'nikaie
pinapai'tsitatoak kok'anissuai Tse'a noks'auattopinan? Ki, Tse'a nok'simattopinan; Kki;
Tse'a noks'istotosattopinan? 32 (Tlk'ka annists'isk, Gentiles ap'iissatsimésts:) Kin'oau
spots'im isksinim'aie kitsim'mukitatosésts. 33 Ki Matom'apsatsik Ap'stotokiud
otsin'naiisinni ki otokOmotsitappiisinni ki annists'isk kitak'itokonokokeésts.
34 Un'nikaie pin ap'itsitatok apinok'wis; api'nok'wis ak'apitsitasiu. Tuks'kai ksistsikui,
maka'pi sup'anistsiu.

7

1 PINOKOK'ITSIMAK ki kimatakokokitsimitk o'a 2 Kanistau'kdkitsimapuai
kitakanistaukokitsimikosuai; ki kanistau'kotawpi kitakanistau'kuyissi. 3 Ki ku-
mauk'satsiks késkin' ostippa'kdmosinni, ki kimatstatopats kitomukstppa'komosinni?
4 Ki kikuttaukot'anistau késkln' nok'sauautsissi kitsippa'kdmosinni; ki sat'sit,
omuk'o Kkitauutsuppa'kdmosinni? 5 Kitsiksistapo'komotsitappiansi, Matom'-
sauautsit kitomuk'sippakomosinni, ki kitakotimsokapsatsip koksauautsissi késkun'
o suppa'kémosinni. 6 Annists'isk natoap'istsk piniko'tokau imitax, ki pearls
pinitup'istupapixikau ak'sinix, Okslkkumitauau'dkaiau ki akotimotukau'auyiau
ki kitak'otimsixipok. 7 Anik: ki kitak'okoko; apsatsik, ki kitak'okonip; Istok'iakik,
ki kitaksikauai'pixik. 8 Anniks'isk matap'pixk au'kémoénixk au'kuyiiau; ki
annok' ap'satsim6k, au'konimaie: annok Istok'iakiuok, otak'sikauaipixikaie.
9 Tikka' nin'naua, aukdm'Onistissi okku'i napaién, aiakokotsiuaie okotoki?
10 Ki aukdm'dnistlissi mammi', aiakikotsiuaie pitse'ksina? 11 Ksésto'au,
kitsauum'itsitappiipuau, Isksinim'enoainiki kok'okotosuai ko'kosoauax Okh'sists,
Kin'oau spots'im kuttomaiakokotsiu'atsax Okh'sists anniks'isk matap'pixk
otau'kdmonikixk? 12 Kanist'sitsitatopnai matap'pix kokunistsitsitaiissuaiau,

kitak'unistsitsitattaiau: Unnianistap'piu okok'itsimani ki prophetix otse'puawsuai.
13 Aptit'okitsimi pi'ik; sokokit'simi aplik'oksokui itlip'itsiiau akotap'sinni, ki akai'tappii
itsipim'ix: 14 Annik' kitsim'ik, ki annik' moksoku'ik itip'itsiikiau opai'tappiisinni,

aput'tsiiau; ki unna'tsitappii ikon'imix. 15 Stim'nokau ksis'tapatoiapiekuax
kit'sitotaakixk emiik'ikinaistotosixk, ki o'pistokini itapis'onotsiau. 16 Kit-
aks'ksinoaiau otsin'asoauésts. Matap'pix kuttomautuyiu'atsauax Kksissi'ix

min'ists, ki ksis'tapsiiskiists kiittomautsim'axau figs? 17 Neto'i kénai'okhsistsix
ai'dkhsinasiau: ki makap'istsix makap'inasiau. 18 Okhsistsis matokotokapinasiu'ats,
ki makap'istsis matokot'dkhsinasiuats. 19 Kdnai'istsix kuttadkhsinasiix kakiok'au,
ki is'tsi itsis'tupapiksistaiau. 20 Un'nikaie Kkitaks'ksinoaiau otsin'asoauésts.
21 Konai'tappixk nitan'ikixk, Nin'a, Nin'a, matakokdnitaipim'axau spots'im
Ists'In'naiisinni: anndk' ap'Istutsimdk Nin'a spots' im otsitsi'taniaie, ai'akitsipim.
22 Annik' ksistsiku'ik akai'tappii nitak'anikiau, Nin'a, Nin'a, nikiittomaisitsipspinanats
kitsin'iksim?  Ki nikuttomaistiskounaniauaxau sauum'itsistaawx kitsin'ikdsim?
Nikuttommutaipissatskaspinana Kkitsin'ikosim? 23 Ki nitakotimanistaiau,
kimats'ksinopu aua; Mistipa'akik, ksésto'au Kkitsauum'itsistutsipuaii. 24 Annok'
aiokh'tsimiudk annists'Isk nitse'poawsistsk aks'istutsiu mokdkiiin'ai anndk
itokhit'okoiskautik ok'otoki: 25 Ki ai'sotau, ki ai'sauksikimskau, ki ai'sopu, ki annik'
napioyls itot'sippu; ki matsistokhopiu'ats; tiik'ka, itokh'itokoiskau ok'otoki. 26 Ki
annok' aiokh'tsimiudk annists'isk nitse'poawsistsk, ki matsistutsim'atsésts aks'istutsiu
mattsapsin'ai, annok' itokhit'okoiskautik spots' ikui: 27 Ki ai'sotau, ki ai'sauksikimskau,
ki ai'sopu, ki annik' nap'ioyis itot'stippu; ki istokhopi'u; ki omuk'o otsis'tokhopiisinni.
28 Ki un'nitsiu, Jesus otaiksiste'poattosésts annists'isk epo'awsistsk, matap'pix
skaie'tikkiau otsksinimats'tliksinni; 29 Ototlimap'sinni itis'ksinimatsiuax, ki sinak'ix
manistis'ksinimatsawpiax, mattisksinimatsiu'atsax.

8

1 OTSIN'NISAATOSSI nitum'mo akai'tappiii itopokiuo'iauaie 2 Ki, satsik, ninuau
leper otsittotaakaie ki otsit'atsimmimmokaie, Id otsit'anikaie, Nin'a, atsi'tatominiki
kitokotsiksixistotok. 3 Ki Jesus itsau'ksikinstsiakiu, ki itsixen'iuaie, ki an'iu, ni-
tak'anistutsip; ksiksit'. Ki soksiksik'siuaie. 4 Ki Jesus anistsiuaie, Sat'sit, pinai-
itsinikos matap'pi; mis'taput, annis'tsinnosattsis natoi'apiekutn, ki aniiik' otan'ipik
Moses issa'kumutskotoat moks'ksiniisau. 35 Ki Jesus otsito'taipiissi Capernaum,
eén'aken'ai otsitto'taakaie, ki otau'kdmonikaie, 6 Ki otan'ikaie Nin'a, anrdk' nitapo-
tomokok noko'ai itsis'tokhaitsiu, ai'papuyiu, eks'kaaipuinim. 7 Ki Jesus an'istsiuaie,
nitak'ittappo nitak'okuttutoau. & Eénaken'ai an'istsiuaie, Nin'a, nimat'sipumapspa
kokitsipissi noko'ai: kakse'puyit, ki anndk' nitapotomokdk ak'okuttutoau. 9 Nésto'a
nitap'otomoki, ki eén'akex nitap'otomokiau; ki nitanistau am'ok mis'taput, ki
ai'lstapu; ki nitanistau stsik'i, puk'siput ki ai'paksipu; ki anndk' nitap'otomokok
nitan'istau, am'oi Unnianis'tutsit, ki au'anistutsimaie. 10 Jesus otokh'tsimsaie,
skai'etikkiu, ki an'istsiuax anniks'isk matap'pixk ipokiuo'ixk, Kitau'munistopuau
manist'omlkopi otaumai'tiksinni nimatlinistokonip'ats Israel Istaudsin'im. 11 Ki
kitan'Istopuau akai'tappii umutautstsipi apindk'kuyi ki otsit'tistikkopipi ak'itotoiau,
ki akopokau'pimiuax Abraham ki Isaac ki Jacob spots’ im istsin'naiisinni. 12 Ki
nin'naiisinni istokos'ix ak'satipiksistsiauax ski'natsii; annim asain'sinni ki satse'kinan
ak'itstsiian. 13 Jesus an'Istsiuaie eénaken'ai mis'taput, kanist'aumaitikkipi ki-
taklnisttutoko ki annok' otap'otomokdk itsok'okuttutoau. 14 Ki Jesus otsitsipissaie
Peter oko'aiaie, nannuyiuaie otokem'ani o'ksistsiaie itsis'tokhaitsiinaie, ai'okhtokim
pis'tsimesinni. 15 Ki kaien'imaie otsissi, ki pus'tsimesinni itskimaie: ki it-
sipuau’, ki ito'yiuax, 16 Autlikkus'si ito'tsipotuyiauaie akai'tappiiau sauum'itsistaawx
pakh'tokinattsiikiauax: ki otse'poawsinni itsa'tupiksistsiuax staawx, ki ikut'tutuyiuax
ikonai'okhtokosix: 17 Moks'entpanistosi otan'ipiaie Esias prophet, ki an'iu, Osto'i
mat'simésts kitsault' tsikotsapsinunists, ki ipa‘tomésts kitokh'tokosinunists. 18 Jesus
otsinno'dssax akai'tappiiix oto'tiksipuyimokax, ikdk'itsimau mok'opimmosau. 19 Ki
tukskimini aisinaki'ina itoto'yinaie ki an'istsiuaie, Nin'a kitak'ittappopi nitak'opokiuo.
20 Jesus an'istsiuaie, ota'tuyix au'dttsimaniau, ki paiu'tax au'yiiiau; ki Nin'nau
okku'yi matsistokhotom'atsaie otokon'. 2! Ki stsik'i otlisksinimats'aie an‘istsiuaie
Nin'a, nok'otomitappo nok'akitsési nin'a. 22 Ki Jesus an'istsiuvaie, stppa'kit; ki
enix Unanistak'itsdsauax enix. 23 Ki otslppopis'si akh'iosatsis, otlis'ksinimatsax
ipokitsippo'piiax. 24 Ki satsit iek'opaikimskau, ki ai'sikopaikimskau akh'iosatsis;
ki ai'okau. 25 Ki otis'ksinimatsax otsit'totaakikax ki otsitsiksekenokikax, ki

an'istsiikiauaie, Nin'a kdmotse'piokinan: nitaks'inetspinan. 26 Ki an'istsiuax ku-
mauk'sikopupuauaisks kitsenikumaitiukkipuan? Itimit'sipuau, ki ai'sitsipsattomésts
sopu'ists ki pai'kimskaiists; ki ikonau' maitsiésts. 27 Ki nin'ax skai'etikkiau, ki
an'iau, TsOkhtanistap'inandkhtauts, sopu'ists ki omuk' sikimi manistse'tokésts? 28 Ki
otopummo'si Gergesenes Istaufsin'im ito'tatsemiauaie natsitappii sauumitsistaawx
pakh'tokinattsiikiax, aken'imanists itstiix'iax, eks'kainixiikiax, matap'pi matokottotsit-
sko'pats. 29 Ki satsit, aisokse'puyiau, ki an'iau, Tsaakanistappikitsimattopinan, ksésto'a
ki néstunan, Jesus, Ap'Istotokiud okku'yi? Kikut'tautotopa kdkkitsikimatsistotoksinan
otsauomo'tosi itaiksistsikumiopi kok'kitsikimatsistotoksinan? 30 Ki Pistsiksi'pio
akaiém ak'sinix itau'yiau. 31 Ki sauum'itsistaawx au'’kdmonistsiauaie ki an'istsiauaie,
saiai'pixikinaniki, nok'itsipisinaniau ak'sinix. 32 Ki an'istsiuax kikku'. Ki
otstksax, ak'sinix itsipim'iax: Ki, satsit, konak'sinix itsin'aukskasiau inno'tsistippakui,
ki omuk'sikimi suioks'kasattomiau, ki inets'iau. 33 Ki anniks'isk matap'pixk
usks'kumilskax itsis'tupaukskasiau, ki akap'ioyis itsipim'iau ki ai'itsinikottsiauax,
ki anniks'Isk matap'pixk pakhtokkinattsixk sauum'itsistaawx mats'itsinnikéttsiauax.
34 Ki, sat'sit, Kdnai'tappix ikdnai'stixkitsimiau akap'ioyis mokittotatsemdsau Jesus: ki
otsinno'dssauaie, au'kdmonistsiauaie moks'istapusaie otau'dssuai.

9
1 KI itsippo'piu akh'iosatsis, ki ito'pimmo ki otaulitakap'ioyim ito'to. 2 Ki,
sat'sit, itotsip'iauaie nin'nau, ai'pakhpuyiu, Istokhai'tsiu uksin': Ki Jesus

otsinis'saie otaumai'tiksuaiax anistsivaie ai'pakhpuyiud, Noko'a, Okh'situkkit;
kitsauum'itsitappiisists Isksinip'iau. 3 Ki, sat'sit, stsik'ix ai'sinakix istai'au am'o
(nin'nau) makapie'puyiu. 4 Ki Jesus isksinim'ésts otis'tapuauésts ki an'iu,
kumauk'itsitatopuauaisks maka'pi ku'skéttsipoppuauésts? 5 Tsim'a ksistspa'pi,
kok'ansi, kit sauum' itsitappiisistsisksinip'iau; ki kok'anisi, Nipuat' ki auodkat'?
6 Ki koks'ksiniisuai Nin'a okku'yi ikéts'ksinimésts sauum'itsitappiisists annom'
ks6kkum (itim'anistsivaie aipakhpuyii) Nipuat', matsit' kitik'sin, koko'ai is'taput.
7 Ki itsipuau' ki oko'ai itsitap'po. 8 Ki akai'tappiii otsinis'sax, skai'etiikkiau,
ki a'tsimmimmiauaie Ap'Istotokiua anndk' ikotsiu'd0k matap'pix otimap'sinni.
9 Ki Jesus otaumatto'si, nannuyiuaie nin'nau, an'istau Matthew, itaupii'inai
itai'ponitatopiaie, ki an'istsiuaie Suppa'kit. Ki itsipuau' ki pokio'attsiuaie. 10 Ki
un'niitsiu Jesus otsitsips'taupissi nap'ioyis, otau'yissi, sat'sit akai'tappiiau publicanix
ki sauum'itsitappix, itsito'taipimiau ki ipokau'pimiauax (Jesus) ki otus'ksinimatsax.
11 Ki Pharisees otsinno'0ssax, itlinis'tsiauax otisksinimats'axaie. Kitsin'aimoau

maukopoks'oyimiax publicanix ki sauum'itsitappix? 12 Jesus otokh'tsisaie,
an'istsiuax, anniks'Isk matap'pixk ikut'totoaxk matsimmuki tappi'uaxau assokinakki,
anniks'isk matap'pixk ai'okhtokosixk kimuk'ittappiiau. 13 Is'tapuk, Us'ksinik

manistap'ipi, nitdkh'sitsip kim'apiisinni, ki nimatdkhsitsipats ikit'stliksinni:
tik'ka nimatltotopa nok'ainikottosau mokom'otsitappix moks'isauaitsitasau,
sauum'itsitappix nimut'oto. 14 John otlis'ksinimatsax otsitiim'ittotaakax, ki an'iau,
Tsanistapiu'ats nimutsauau'yipinan nestin'an ki Pharisees, ki kitlisksinimatsax
kittaisauauyiu'axau? 15 Ki Jesus anistsiuax kiittaukotau'yesiuaxau man'okkemiudk
oko'ai istokos'ix, itsa'kiitawpissi man'okkemiudk? Ki annists'isk ksistsiku'ists
ak'otoiau  man'okkemiudk otai' akitotoawpistskaie, ki akotimsauau'yiau.
16 Kimatanipsospuau makap'isokdsists; annik' psak'sinik aksoksipinikau ki
saku'apinikan aksistipaipinikau. 17 Matap'pix matomaisiippasuyinimésts mani'ists
min'iokkeists ukautokeissuyinists, oOks'kaklimipinikau tuk'autokeissuyinists, ki
min'iokke ak'saikimsskau, ki aks'iksistsuyinasiau: Manin'iokkeists itsippa'suyinimiau
man'otokeissuyinists ki ai'aket6khsiau. 18 Otsakiaisitsip'sattosax annists'isk
epo'awsists, tukskium'ini eenakin'ai itoto'iinai ki a'tsimmimmiuaie, ki an'iu, Nitin'na
uk'ainiu; puk'siput ki kotsis'i tsixen'is, ki aks'ipui tappiiu. 19 Ki Jesus itsipuau’, ki
itopokom'iuaie, ki otlisksinimatsax mat'opokomiauaie. 20 Ki sat'sit ake'ud, au'atinikau
usksaumawksaikimskau otok'tokossinni na'tsikoputtuyi stuyi'ists, itsiip'paatsiuaie, ki
itsix'enimaie opekaklin'imaniaie: 2! Tlk'ka, Is'tau, ksen'Iminiki opekakin'imani,
nitak'okuttotoko. 22 Ki Jesus ito'tikkau; ki otsinno'Gssaie, itlini'u, Nitlin'na,
Okh'sitiikkit, kitaumai'tiksinni kumut'okuttotoko. Ki ake'ud annik' itokut'totoau.
23 Ki Jesus otsitto'taipiisi eenakin'ai oko'ai, ki otsinno'6ssax au'yesix ki matap'pix
eis'tsekiniau, 24 An'istsiuax, anis'tapaauk, ake'kutin matseniu'ats, ai'okau. Ki
itai'Tmiauaie. 25 Ki otsis'tipsko0sax matap'pix, itsipim, ki ito'tsimaie, otsis'aie, ki
ake'kulin itsipuau. 26 Ki otap'istutsipi, annik' auésin'ik, motiis'ksinipaie. 27 Ki Jesus
otsistipaumatta'atossi, na'tokimi naps' tsix nin'ax ipokiuo'iax, ki aisokse'puyiax ki

an'iau, David okkui', Kim'okinan. 28 Ki otsitsipis'si nap'ioyls, naps'tsix itoto'yiauaie:
ki Jesus an'istsiuax kikutau'maitsipuan nok'okotunistutsis? An'stsiiauaie A, Nin'a.
29 Itim'itsixeniuax odps'puauax, ki itlini'u, kanisto'maitsipuai, Unnianistsis'. 30 Ki
itsikau'opiii odps'puauax: ki Jesus saiemiuax mdkstanis'tosax matap'pix. 31 Ki
osto'auai, otsis'tapusau ikonai'tsinnikoyiauax matap'pix annik'audsin'ik. 32 Ki
otstksax, sat'sit ito'tsipiauaie kuttaiai'puyiua sauum'itsistaaw pakto'kinattsiuaie.
33 Ki sannm'itsistaaw otsai'piksistossaie, kittaiai'puyind itse'puyiu: ki konaitappix
skai'etlikkiau, ki an'iau, matsikainip'ats Israel istaudsin'im. 34 Ki Pharisees an'iau
sauum'itsistaawx otsin'aimoauai itai'saipiksistsiuax sauum'itsistaawx. 35 Ki Jesus
itap'auauckau konau'akapioyists, ki inuk'akapioyists, ki itus'ksinimatstokiu
ota'toiapioyimoauésts, ki ai'semokiu nin'naiisinni Istokhs'itsiniksinni, ki
ok'kuttutsimésts matap'pix otokdnai'oktokosuauésts ki otokdnau'atiinikauésts. 36 Ki
otsinno'dssaie otappiisin'na, kailm'iuaie, tukka Us'tsimsiu, aneto' manistau'anetopiax
emuk'ikinax saiits'tsissi Uisks'kiimokiud. 37 Itiman'Istsiuax otisksinimatsax, akauo'yi
insin'manists, ki ap'otiikkix unna'tosimiau; 38 Atsim'oiiklittok Insim'manists Istsin'nau
mok'itipskodsax otinsimmanists apotikkix.

10

1 OTSIPUK'SUPINNIKOTUSAX na'tsikoputtsiau  otisksinimatsax,  ikotsiu'ax
otiima'sinni mok'saipiksistosauax sauum'itsistaax, ki mok'Okuttutsisax
amian'istokhtokosists ki amian'istatlinikésts. 2 Na'tsikoputtsixk itokot'tsiuax
otsin'ikdsoauésts am'ostsiaukiésts; Matom'itappiu, Simon, mat'anistau Peter,
ki Andrew oskin: James, Zebedee okku'i ki John oskin'; 3 Philip, ki
Bartholemew; Thomas, ki Matthew, anndk' publicandk; James, Alphseus okku'i
Ki Lebbeeus, mat'anistau Thaddeus; 4 Simon, Canaanite; Ki Judas Iscariot
anndk' aien'Upanistsiudkaie. 5 Anniks'isk natsikoputsixk Jesus itokot'tsiuax
ki saiem'iuax ki an'istsiuax, Gentiles oksoku'auésts pinitap'pok, ki Samaritans
otakap'ioyimoauests pintit'sitsipik: 6 Ki Israel oko'au otomuk'ikinaumix ats'ax

is'tapuk. 7 Ki auau'okainoniki sem'okik, ki anik', spots'im istsin'naiisinni
aststsiu’. & Ai'oktokosix kut'tutokau, leperix Issin'nomokau, enix' nipua'atsokau,
sauum'itsistaawx sai'aipiksistokau; Kitsiksist'okoko, ksistoko'tukkik. 9 Gold ki

silver ki brass pinitstip'pitikkik Kkitsitai'sipopumatsopuauésts, 10 Assuia'tsiman
pinots'ik aumatto'ainoainiki, pinots'ikau na'tokaists spiks'isokosists, ki a'tsikists, ki
otoats'ists; ap'otikkiud ak'otsimaie otso'dsin. 11 Annik' akap'ioyisk Kkitai'akitsipipika
suppo'Ottsesatsik annok' oks'apsiuok; ki annim' stau'pik kitsauomai'sukskitsissuai.

12 Ki pim'innoainiki nap'ioyis, ksematsim'attok. 13 Ki okhs'issi nap'ioyis
unnianistsito'tos  kitsin'nlstseisuauésts; ki saudkhs'issi Unnianistsska'atok
kitsin'nistseisuauésts. 14 Ki annok' kikut'tautokok, ki kiut'tauotsimikok
kitse'poawsists, sukskitsim'Innoainiki ~ annik' akap'ioyisk  sostsik'asattok.
15 Kitau'ministopuau akok'itsimaiksistsikutk Sodom ki Gomorrha ak'skitst